ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 30-Ի N 1734-Ն ԵՎ 2013 ԹՎԱԿԱՆԻ ԴԵԿՏԵՄԲԵՐԻ 26-Ի N 1489-Ն ՈՐՈՇՈՒՄՆԵՐԻ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՆԱԽԱՐԱՐՈՒԹՅՈՒՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ 
	 հ/հ
	Առաջարկության հեղինակը, գրության ամսաթիվը և համարը
	Առարկություն, առաջարկության բովանդակությունը
	Եզրակացություն
	Կատարված փոփոխությունները

	
	ՀՀ ֆինանսների նախարարություն
13.11.2019թ. թիվ 01/8-3/18660-2019


	Քննության առնելով Ձեր 2019 թվականի նոյեմբերի 6-ի N ԱԳ-6/23607-19 գրությամբ ներկայացված «Հայաստանի Հանրապետության կառավարության 2010 թվականի դեկտեմբերի 30-ի N 1734-Ն և 2013 թվականի դեկտեմբերի 26-ի N 1489-Ն որոշումների մեջ փոփոխություններ կատարելու մասին» ՀՀ կառավարության որոշման նախագիծը (այսուհետ` Նախագիծ)՝ հայտնում ենք հետևյալը.    

Նախագծով նախատեսվում է, բացի աշխատանքային և զինվորական կենսաթոշակների միջին ամսական չափերի աճի, վերանայել նաև ծերության, հաշմանդամության, կերակրողին կորցնելու դեպքում սոցիալական նպաստների չափերը: Դրանով պայմանավորված Նախագծին կից վերջինիս ընդունման կապակցությամբ պետական բյուջեի ծախսերի ավելացման մասին տեղեկանքի համաձայն՝ լրացուցիչ ֆինանսական միջոցների պահանջը ՀՀ Ազգային ժողով ներկայացված ՀՀ 2020 թվականի պետական բյուջեի նախագծի համեմատ կազմում է շուրջ 3.4 մլրդ դրամ, առանց վճարման ծառայության գումարի (Նախագծի վերաբերյալ ֆինանսական գնահատականը հետագա (միջնաժամկետ) տարիների համար ներկայացված չէ):
Այդ կապակցությամբ հարկ է նշել.

- ՀՀ կառավարության 08.02.2019թ. N 65-Ն որոշմամբ հաստատված «Հայաստանի Հանրապետության կառավարության ծրագրի մասին» 4.2-րդ մասի համաձայն՝ նախատեսվում է պարբերաբար բարձրացնել պետական կենսաթոշակների չափերը՝ ապահովելով միջին կենսաթոշակի չափի առաջանցիկ աճ՝ գնաճի նկատմամբ։ 

- ՀՀ վարչապետի 09.07.2019թ. 02/16.10/31922-19 հանձնարարականի համաձայն՝ 2020թ. համար պետք է նախատեսվի կենսաթոշակների 10 տոկոսի չափով աճ:

- ՀՀ 2020 թվականի պետական բյուջեի նախագծով հատկացումները նախատեսվել են Ձեր 17.07.2019թ. N ԶԲ/ՀՄ-2-3/12782-19 գրությամբ ներկայացված բյուջետային հայտին համապատասխան:
Միևնույն ժամանակ անհրաժեշտ է նկատի ունենալ, որ ՀՀ վարչապետի 12.07.2019թ. ԱՔ/149-2019 և 15.07.2019թ. 02/16.10/32804-2019 հանձնարարականների համաձայն՝ ՀՀ ՖՆ 27.08.2019թ. N 01/8-3/13084-19 գրությամբ, ի թիվս այլ նկատառումների, բարձրացվել է նաև ՀՀ 2020 թվականի պետական բյուջեի նախագծով «Ծերության, հաշմանդամության, կերակրողին կորցնելու դեպքում սոցիալական նպաստների տրամադրում» միջոցառման գծով ընդհանուր չափաքանակի շրջանակում հատկացումների վերանայված հարցը՝ շահառուների թվաքանակի շարունակական աճով պայմանավորված: Միաժամանակ առաջարկվել է ՀՀ ԱՍՀ նախարարության գծով ծախսերը կանխատեսելու ժամանակ, յուրաքանչյուր միջոցառման գծով, հաշվի առնել ինչպես նախորդ տարիների, այնպես էլ ընթացիկ տարվա փաստացի կատարողականը:
Բացի այդ, հիմնավորման անհրաժեշտություն ունի ՀՀ կառավարության 30.12.2010թ. N 1734-Ն որոշմանը վերաբերող Նախագծի 1-ին կետի 2-րդ և 4-րդ ենթակետերով համապատասխանաբար աշխատանքային ստաժի մեկ տարվա արժեքի՝ տասը տարին գերազանցող յուրաքանչյուր տարվա համար առաջարկվող չափը (950 դրամ) և զինվորական ծառայության ստաժի մեկ տարվա արժեքի առաջարկվող չափը (1600 դրամ)՝ բյուջետային հայտով ներկայացված համապատասխանաբար 900 դրամի և 1500 դրամի դիմաց, ինչպես նաև Նախագծի 1-ին կետի 5-րդ և 6-րդ ենթակետերով պարտադիր ժամկետային զինվորական ծառայության շարքային կազմի զինծառայողի երրորդ խմբի հաշմանդամության զինվորական կենսաթոշակի չափը և մահացած (զոհված) զինծառայողի ընտանիքի անդամի կերակրողին կորցնելու դեպքում զինվորական կենսաթոշակի չափը (27000 դրամ) նվազագույն կենսաթոշակի (26500 դրամ) չափից տարբերակվող չափի սահմանումը (2019 թվականի համար այն սահմանված է միասնական չափով՝ 25500 դրամ):
	Ընդունվել է ի գիտություն:
	

	
	ՀՀ պաշտպանության նախարարություն
16.11.2019թ. թիվ ՊՆ/510/2495-2019 


	2019 թվականի նոյեմբերի 7-ի Ձեր N /ԱԳ-6/23607-19 գրության առնչությամբ հայտնում եմ, որ «Հայաստանի Հանրապետության կառավարության 2010 թվականի դեկտեմբերի 30-ի N 1734-Ն և 2013 թվականի դեկտեմբերի 26-ի N 1489-Ն որոշումների մեջ փոփոխություններ կատարելու մասին» Կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն: 
	

	
	ՀՀ Արտակարգ իրավիճակների նախարարություն
18.11.2019թ. թիվ 01/03.4/8103-2019

 
	Արտակարգ իրավիճակների նախարարությունը Հայաստանի Հանրապետության կառավարության 2010 թվականի դեկտեմբերի 30-ի «Հիմնական կենսաթոշակի և թաղման նպաստի չափերը, ստաժի մեկ տարվա արժեքը, պարտադիր ժամկետային զինվորական ծառայության շարքային կազմի զինծառայողների հաշմանդամության և նրանց ընտանիքների անդամների կերակրողին կորցնելու դեպքում կենսաթոշակների չափերը սահմանելու մասին» N 1734-Ն և  Հայաստանի Հանրապետության կառավարության 2013 թվականի դեկտեմբերի 26-ի «Ծերության, հաշմանդամության, կերակրողին կորցնելու դեպքում նպաստների և թաղման նպաստի չափերը սահմանելու մասին» N 1489-Ն որոշումների նախագծերի   վերաբերյալ  դիտողություններ և  առաջարկություններ  չունի:    
	Ընդունվել է ի գիտություն:
	

	
	ՀՀ Ոստիկանություն
14.11.2019թ. թիվ 01/24/28207-19


	Ի պատասխան Ձեր 07.11.2019թ.  N /ԱԳ-6/23607-19 գրության՝ ՀՀ ոստիկանությունում ուսումնասիրվել է                 «Հայաստանի Հանրապետության կառավարության  2010 թվականի դեկտեմբերի 30-ի թիվ 1734-Ն և 2013 թվականի դեկտեմբերի 26-ի թիվ 1489-Ն որոշումների մեջ փոփոխություններ կատարելու մասին» ՀՀ կառավարության որոշման նախագիծը, որի վերաբերյալ առաջարկություններ և առարկություններ չկան: 
	Ընդունվել է ի գիտություն:
	

	
	ՀՀ ազգային անվտանգության ծառայություն
15.11.2019թ. թիվ 11/1126

 
	«Հայաստանի Հանրապետության կառավարության  2010 թվականի դեկտեմբերի 30-ի N 1734-Ն և 2013 թվականի դեկտեմբերի 26-ի N 1489-Ն որոշումների մեջ փոփոխություններ կատարելու մասին» Կառավարության որոշման նախագիծի վերաբերյալ ՀՀ ազգային անվտանգության ծառայությունը դիտողություններ և առաջարկություններ չունի:
	Ընդունվել է ի գիտություն:
	

	
	ՀՀ Արդարադատության նախարարություն
06.12.2019թ. թիվ 01/27.1/28332-2019 


	Ի պատասխան Ձեր 2019 թվականի նոյեմբերի 26-ի ԶԲ/ԱԳ-6/25360-2019  գրության՝ կից ներկայացվում է «Հայաստանի Հանրապետության կառավարության 2010 թվականի դեկտեմբերի 30-ի թիվ 1734-Ն  և 2013 թվականի դեկտեմբերի 26-ի թիվ 1489-Ն որոշումների մեջ փոփոխություններ կատարելու մասին» Հայաստանի Հանրապետության  կառավարության  որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:
	
	

	
	
	1.Նախագծի նախաբանում «4-րդ մասերի» բառերն անհրաժեշտ է փոխարինել «4-րդ մասի» բառերով: 
	Առաջարկությունն ընդունվել է:
	Նախագծում համապատասխան փոփոխությունը կատարվել է:

	
	
	2. Նախագծի 1-ին կետում անհրաժեշտ է ճիշտ նշել ՀՀ կառավարության 2010 թվականի դեկտեմբերի 30-ի թիվ 1734-Ն որոշման վերնագիրը:  
	Առաջարկությունն ընդունվել է:
	Նախագծում համապատասխան փոփոխությունը կատարվել է:

	
	
	3.Նախագծի 1-ին կետի 4-րդ ենթակետում «5-րդ ենթակետում» բառերն անհրաժեշտ է փոխարինել «4-րդ ենթակետում» բառերով:
	Առաջարկությունն ընդունվել է:
	Նախագծում համապատասխան փոփոխությունը կատարվել է:

	
	
	4. Նախագծի 2-րդ կետի 2-րդ ենթակետում «թիվը» բառից հետո անհրաժեշտ է լրացնել «փոխարինել» բառը:
	Առաջարկությունն ընդունվել է:
	Նախագծում համապատասխան փոփոխությունը կատարվել է:

	
	Նախագիծը 

www.e-draft.am   

կայք ներբեռնվել է 26.11.2019 թ.

